
Stavakalpadrumah

સ્તવકલ્પદ્રુમઃ

શ્રીગણેશાય નમઃ ।
શ્રીગઙ્ગા -પ્રણામઃ
નવદ્વીપારામપ્રકરકુસુમામોદવલિતાં

સ્ફુરદ્રત્નશ્રેણીચિત-તટ-સુતીર્થાવલિયુતામ્ ।
હરેગૌર્રરાઙ્ગસ્યાતુલ -ચરણ-રેણૂક્ષિત-તનું

સમુદ્યત્-પ્રેમોર્મીતુમુલહરિસઙ્કીર્તન-રસૈઃ॥ ૧॥
પ્રભુક્રીડાપાત્રીમમૃતરસગાત્રીમૃષિતટાં

શિવબ્રહ્મેન્દ્રાદીડિત-મહિત-માહાત્મ્યમુખરામ્ ।
લસત્-કિઞ્જલ્કામ્ભોજનિ-મધુપ-ગર્ભોરુકરુણા

મહં વન્દે ગઙ્ગામઘ -નિકર-ભઙ્ગાં  જલકણામ્॥ ૨॥
સદ્યઃ પાતકસંહન્ત્રી સદ્યો દુઃખવિનાશિની ।
સુખદા મોક્ષદા ગઙ્ગા  ગઙ્ગૈવ  પરમા ગતિઃ॥ ૩॥

શ્રીગઙ્ગાસ્નાનમન્ત્રઃ
વિષ્ણુપાદ-પ્રસૂતાઽસિ વૈષ્ણવી વિષ્ણુદેવતા ।
પાહિ નસ્ત્વેનસસ્તસ્માદાજન્મમરણાન્તિકાત્॥ ૧॥

શ્રીગઙ્ગાસ્તવઃ
ગઙ્ગે  સમસ્તજગદમ્બ ચલત્તરઙ્ગેઽ

નઙ્ગારિચારુતરમસ્તકપુષ્પમાલે  ।
કંસારિચારુચરણદ્વયરેણુહર્ષિ

ભક્ત્યા નમામિ દુરિતક્ષયકારિણિ ત્વામ્॥ ૧॥
માતઃ સમસ્તસુખદે પ્રવરે નદીનાં

વ્યાસાદિવિપ્રચયગીતગુણે ગુણાઢ્યે ।
સંસારભૈરવમહાર્ણવમધ્યનૌકે

વન્દે તવાઙ્ઘ્રિયુગલં  દુરિતાપહારિ॥ ૨॥

યસ્યાસ્તવામ્બુ કણિકામપિ જન્હુકન્યે !
સૌદાસનામનૃપતિર્દ્વિજકોટિહન્તા   ।

સંપ્રાપ્ય મુક્તિમગમત્ ત્રિદશૈરલભ્યાં
તાં ત્વાં નમામિ શિરસા વરદે ! પ્રસીદ॥ ૩॥

નારાયણાચ્યુતજનાર્દનકૃષ્ણરામ
ગઙ્ગાદિનામ  વદતો મમ દેવિ ! માતઃ ! ।

સંસારપાતકનિવારિણિ દેહપાત
સ્ત્વદ્વારિણીહ ભવતુ ત્વદનુગ્રહેણ॥ ૪॥

કિંવા   તપોભિરખિલેશ્વરિ ! કિં  જપૈર્વા
દાનૈશ્ચ કિં  તુરગમેધમુખૈમખૈર્વા ।

ત્વન્નીરશીકરમવાપ્ય સુરૈરલભ્યાં
મુક્તિં  વ્રજન્તિ મનુજા અપિ પાપિનોઽપિ॥ ૫॥

સ્વાહા ત્વમેવ પરમેશ્વરિ ! યા સ્વધા ત્વં
ગીર્વાણવૃન્દપિતૃલોકસુતૃપ્તિહેતુઃ ।

સત્ત્વં રજસ્તમ ઇતિ ત્રિગુણસ્વરૂપા
સૃષ્ટિસ્થિતિપ્રલયકારિણિ નૌમિ તાં ત્વામ્॥ ૬॥

ધત્તે લલાટફલકે તવ સૈકતં યઃ
પુણ્ડ્રં  ચ દેવિ તવ તીરમૃદા સદૈવ ।

ત્વત્રામ સર્વરસધામ વદેચ્ચ ભક્ત્યા
તત્પાદરેણુરખિલોઽસ્તુ મમૈવ મૂધિર્ન ॥ ૭॥

ઇતિ સ્તવકલ્પદ્રુમઃ શ્રીગઙ્ગા -પ્રણામઃ સમ્પૂર્ણઃ ।

